
OLIY O‘QUV YURTLARIDA 
MATEMATIK STATISTIKANI 
O‘QITISHNING XUSUSIYATLARI

Shamsiyev Damin Najmiddinovich
Toshkent davlat texnika universiteti dotsenti, 
fizika-matematika fanlari nomzodi

Aymatova Farida Xo‘razovna
Toshkent davlat iqtisodiyot universiteti, 

“Ijtimoiy gumanitar va aniq fanlar” kafedrasi 
katta o‘qituvchisi

Annotatsiуa: Mazkur maqolada matematik statistika bo‘limi orqali o‘qitish jarayonining muammolari haqida fikr yuritilgan. 
Bu muammolarni hal etish usullari muhokama qilingan va mualliflarning yondashuv va takliflari keltirilgan.

Kalit so‘zlar: matematik statistika, gipotezalar tekshiruvi, motivatsiya, standart chetlanish, 1 va 2 tur xatoliklar, tatbiqiy 
masalalar.
Abstraсt: This article addresses the issues of the learning process in the section on mathematical statistics. The ways to 
solve these problems are discussed, and the approaches and suggestions of the authors are presented.

Keу words: mathematical statistics, hypothesis testing, motivation, standard deviation, type 1 and type 2 errors, applied 
problems.
Аннотация: В этой статье рассматривается проблемы процесса обучения раздела математическая статистика. 
Обсуждены способы решения этих проблем и приведены подходы, а также предложения авторов.

Ключевые слова: математик статистика, проверка гипотез, мотивация, стандартное отклонение, ощибки 1 и 2 
рода, прикладные задачи.

K I R I S H
Ma’lumki, matematik statistika barcha oliy o‘quv yurtlarida matematika kursining oxirgi bo‘limlaridan biri 

hisoblanadi. Shu bilan birga, matematik statistika hayotimizning turli sohalarida muhim amaliy ahamiyatga 
ega bo‘lgan bo‘limlardan biridir. Uning amaliy tatbiqlarini o‘quv jarayonining o‘zida ham ko‘rishimiz mumkin, 
ya’ni ko‘pchilik talabalar o‘zlarining bitiruv malakaviy ishlarini bajarish davomida tadqiq etilayotgan jara yonlarni 
xarakterlovchi qonuniyatlar va o‘zaro bog‘liqliklarni aniqlash uchun empirik ma’lumotlarning statistik tad-
qiqotlarni olib borishadi. Ilmiy tadqiqot ishlari bilan shug‘ullanuvchi talabalar uchun matematik statistikaning 
usullari muhim ahamiyatga ega. Bunday zaruriyatlar bo‘lishiga qaramasdan oliy o‘quv yurtlarida matematik 
statistikani o‘rganish jarayoni talabalar uchun uzundan uzoq, murakkab hisoblashlarni bajarishga to‘g‘ri kelgan-
ligi uchun, ularning o‘zlashtirishi uchun qiyin bo‘lim hisoblanadi.

A S O S I Y  Q I S M
Yuqorida ta’kidlaganimizdek, uzun, murakkab hisob-kitoblar o‘zlashtirishni qiyinlashtiradi, zerikishga olib 

keladi. Albatta, bugungi kunda hisob-kitoblarni yengillashtirish muammo emas. Kompyuterda zamonaviy das-

turlar paketi yordamida hisob-kitoblarni biz zumda bajarish mumkin. Lekin bunday yondashuv fanga bo‘lgan 
qiziqishni kuchaytirmasdan balki so‘ndirishi mumkin. Buning sababi, barcha tadqiqotchilar kabi talaba ham 
bajargan ishlarining amaliy mohiyatini tushunishni, natijasini ko‘rishni xohlaydi .

Albatta, boshqa fundamental fanlar kabi matematikaning amaliy tatbiqi bevosita ko‘rinib turadigan bo‘lim-
lari o‘quvchida tabiiy qiziqish uyg‘otadi. Matematik statistika esa – amaliyotga eng yaqin, ko‘p hollarda bevosita 
amaliyotdan kelib chiqqan masalalarni o‘rganuvchi bo‘limdir. Shunday ekan, qanday qilib talabalarga mate-
matik statistikaga bo‘lgan qiziqishni uyg‘otish mumkin?

Bu masalaning yechimiga turli xil yondashuvlar mavjud, bir necha o‘qitish usullari ishlab chiqilgan. 
Masa lan, Kobb[1] nazariyani kamaytirish hisobiga berilgan ma’lumotlar ustida ko‘proq ishlashni taklif etadi. Ba’zi 
tadqiqotchilar barcha empirik ma’lumotlarni tinglovchining o‘zi yig‘ib, qayta ishlashi lozimligini ta’kidlashadi. 
Albatta, bu yondashuvlarning barchasi jiddiy asoslarga ega bo‘lib, matematik statistikaga bo‘lgan qiziqishni 
kuchaytiradi va ular o‘quv jarayonini yaxshi o‘zlashtirishga yordam beradi.

Modomiki qo‘yilayotgan masala predmetga bo‘lgan qiziqishni oshirish ekan, bizning fikrimizcha talabaga 
har bir mavzu o‘rganishi uchun motivatsiya berish kerak. Motivatsiya esa har birimizni harakatga olib kel-
gani kabi, talabani mavzuning, masalaning mohiyatini tushunishga, uni amaliy hal qilishga undaydi. Demak 
bo‘limning, har bir ma’ruzaning boshlanishi qismida talabalarga uni o‘rganishga undovchi turtki, motivatsiya 
berishimiz talab etiladi.

Biz buning uchun darsning odatiy tashkil etilishi, ya’ni avval nazariya keyin masalalar emas, balki biror 
amaliy masalani keltirib so‘ngra uni qanday hal etish masalasini qo‘yib, zarur bo‘lgan nazariyani ifodalashni 
taklif etamiz. Bu masala talabada o‘ta kuchli bo‘lgan birinchi taasurot va u miyada uzoq muddatga muhrlanib 
qoladi. Shuning uchun, fikrimizcha, matematik statistika bo‘limini boshlashdan oldin uning qo‘llanilish soha-
lari iqtisodiyot, sotsiologiya, tibbiyot, mahsulot sifati va ishonchliligi bilan bog‘liqligini ko‘rsatuvchi masalalar 
keltirilsa maqsadga muvofiq bo‘ladi. Masalan, matematik statistikaning nimani o‘rganishini tushuntirish uchun 
darsni quyidagi masaladan boshlash mumkin: Ommaviy axborot vositalarida doimo berib boriladigan biror 
masala yuzasidan jamoatchilik fikri foizlarda qanday hosil qilinadi.

Biz gipotezalar tekshiruvi mavzusiga batafsil to‘xtalamiz. Quyidagi avtomobil haydovchilari uchun qiziq 
bo‘lgan masalani qaraymiz: shina ishlab chiqaruvchi kompaniya uning shinalari 8000 kilometr standart chetla-
nish bilan 50000 kilometr yurib berishini ta’kidlamoqda. Bu kompaniyadan sotib olingan 100 ta shina tekshirib 
ko‘rilganida ularning o‘rtacha yurgan kilometri 46000 bo‘lib chiqdi. Bu natija kompaniya xaridorlarni aldayot-
ganini anglatadimi yoki tekshirishga olingan tanlanma omadsiz chiqqanmi?

Bu masalaning keltirilishi auditoriya uchun o‘ta qiziqarli, chunki ko‘pchilik talabalar avtomobildan foydala-
nadi va ular uchun avtoshina qancha kilometr yurishi muhimdir.

Ana shu mavzu doirasida 1 va 2 tur xatoliklarga doir bitta misol keltiramiz: Tadbirkor o‘zining biznes ham-
kori bilan uchrashishga kelishdi. Kelishilgan vaqtdan 20 minut o‘tishiga qaramasdan hamkor kelmadi. Unga 
qo‘ng‘iroq qilib tusha olmaganidan so‘ng kutish kerakmi deb o‘ylay boshladi.

Yakuniy qaror qabul qilishda ikkita xatolik yuz berishi mumkin. Birinchisi, biznes hamkor ishonchsiz hisoblanib 
u bilan rejalashtirilayotgan biznes proyektlar bekor qilinadi. Aslida esa u ishonchli tadbirkor, uning uchrashishga 
kela olmaslik sababi tasodifiy voqealar bilan bog‘liq (masalan, yo‘lda tirbandlikda qolib ketdi, telefon o‘chib qoldi). 
Bu kabi xatolik birinchi tur deb ataladi, bunda tasodifiy voqea tasodifiy emas deb e’lon qilinmoqda.

Ikkinchi tur xatolik esa, bu biznes hamkor tasodifan uchrashuvga kela olmadi deb u bilan yangi uchrashuv 
rejalashtiriladi, aslida esa hamkor ishonchsiz, o‘z ishiga jiddiy qaramaydi. Bu holda tasodifiy bo‘lmagan voqea 
tasodifiy deb qaralayapti.

Ko‘rilgan masaladagi barcha vaziyatlarni jamlab, hodisa haqida qanday fikr yuritishimizni quyidagi jadval 
joylashtirishmiz mumkin

1-jadval

№: Hamkorning kechikishi tasodif 
(tirbandlikda qolib ketdi)

Oldinga surilgan gipoteza va ular asosida qabul qilingan qarorlar
N1: Hamkorning kechikishi tasodif emas 
(munosabatlar buzilishi)

Hodisa: Hamkor 
uchrashuvga 
kechikkan. 
Hodisaning asl 
sababi:

Tasodif 
(tirbandlikda 
qolib ketdi)

“Kutish”- to‘g‘ri qaror qabul qilinadi, chunki 
nol gipoteza reallik bilan ustma ust tushadi

“Ketish” noto‘g‘ri qaror qabul qilinadi, 
chunki nol gipoteza inkor qilinmoqda. 
Tasodifiy hodisa tasodifiy emas deb 
talqin qilinmoqda (1 tur xatolik)

Tasodif emas 
(munosabatlar 
buzilishi)

“Kutish” noto‘g‘ri qaror qabul qilinadi, 
chunki xato nol gipoteza qabul qilinmoqda. 
Tasodifiy emas hodisa tasodifiy deb talqin 
qilinmoqda (2 tur xatolik)

“Ketish”- to‘g‘ri qaror qabul qilinadi, 
chunki xato nol gipoteza inkor 
qilinadi

Bu qaralgan masalaga ko‘ra, birinchi tur xatolikning oqibatida tadbirkor rejalashtirilayotgan biznes proyektni, 
mablag‘ni yo‘qotadi. Paydo bo‘lgan bu vaziyatda qaysi yo‘lni tanlash kerak degan savolga javob topish esa o‘ti-
layotgan mavzuni chuqur o‘rganishga undaydi.

X U L O S A
Yuqorida keltirilgan ma’lumotlarga ko‘ra matematik statistika darsining tarkibiy tuzilishi quyidagicha bo‘lishi 

kerak:

● mavzu boshlanishidan oldin talabani qiziqtiruvchi hayotiy yoki amaliy masala keltirilishi maqsadga 
muvofiq;

● nazariya beriladi, bu jarayonda imkon tariqasida keltirilgan masalalarga qaytib turish lozim;

● nihoyat qo‘yilgan masala yechiladi va mavzuga doir boshqa masalalar qaralishi mumkin.

Adabiyotlar:
1. Cobb G.W. Teaching Statistics: More Data, Less Lecturing. Amstat News, December, 1991. –pp. 1, 4. 
2. Гордеева Т.О., Шепелева Е.А. Внутренняя и внешняя учебная мотивация академически успешных школьников. 

Вестник Московского университета, серия 14: Психология, 2011. –№ 3. –с. 33–45.
3. Иванов О.В. Статистика: Учебный курс для социологов и менеджеров. Ч.2. Доверительные интервалы. Проверка 

гипотез. Методы и их применение. –Москва, МГУ, 2005. –220 с.
4. Рамси Д. Статистика для “чайников”. –Москва, Вильямс, 2008. –320 с.
5. Резник А. Д., Резник Д. А. Элементарное введение в статистику (от практики к теории). – М.: Горячая линия – 

Телеком, 2016. – 358 с.



795https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, mart.  № 3-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

